
2014-mi egqumiitsuliornermut  piorsarsimassutsimullu  periusissiornerup hanginnegarnissaanik
Naalakkersuisut peqquneqgarnissaat pillugu Inatsisartut aalajangiiffigisassaattut siunnersuut.

(Inatsisartunut ilaasortag Debora Kleist, Inuit Atagatigiit)
(Siullermeerneqarnera)

Demokraatini siunnersuuteqartumut erseqgissaassutigerusupparput immikkoortumi pisogarnikoogimmat
2014-mili eqqumiitsuliorneq kulturilu eqqarsaatigalugit.

Piffissaq ingerlanerani maani Inatsisartuni eqqumiitsuliornerup kulturillu iluini inatsisit pingasut pitsaasut
siumullu isigisut atortussanngortinnikuuagut gaavatigullu aamma timesornerup iluani. Inatsisini taakkunani
immikkoortut ingerlalluarnissaannut pingaarnertut sinaakkusiinikuuvugut.

Demokraatini kissaatigaarput kulturikkut eqqumiitsuliornikkullu tunngaviusumik ingerlaasissat
tunngavilerneqassasut kulturilerisut eqqumiitsuliortullu akornanni politikerit akornanniunngitsoq.
inatsisiliornitsigut sinaakkutissat pitsaasut pilersinnikuuagut

eqggumiitsuliortut pilersitnissaannut pilersaarutiminnillu piviusunngortitsiniarnissaannut, taakkulu
kaammattuutigerusuppagut ersarissumik.

Ajorinngilarpulli Naalakkersuisut nassuiaasiornissaat soorlu Naalakkersuisunit namminermit
siunnersuutigineqartutut.

Tamanna tunngavigalugu IA-mit siunnersuutigineqaqggaartup itigartinngarnissaa inassutigaarput
taarsiullugulu innersuussutigalugu Naalakkersuisut allannguutissatut siunnersuutaa Kulturimut,
llinniartitaanermut, llisimatusarnermut llagiinnullu Ataatsimiititaliami suliarineqassasogq.

